
မွတ်စ်လင်မ်တိုင်းအပေါ် ၌ တစ်ပတ်လျှင်တစ်ရက်
မိမိ၏ဦးခေါင်းနှင့် ခန္ဓာကိုယ်ကိုဆေးကြောကာ

ရေချိုးရန်တာဝန်ရှိသည်။

အဗူဟုရိုင်ရဟ် (ရဿွိယလ္လာဟုအန်ဟု)က ဆင့်ပြန်ခဲ့သည်။ အလ္လာဟ်အရှင်မြတ်၏
ရစူလ်တမန်တော်(ဆွလ္လလ္လာဟုအလိုင်းဟိဝစလ္လမ်) မိန့်ကြားတော်မူသည်။
မွတ်စ်လင်မ်တိုင်းအပေါ် ၌ တစ်ပတ်လျှင်တစ်ရက် မိမိ၏ဦးခေါင်းနှင့်

ခန္ဓာကိုယ်ကိုဆေးကြောကာ ရေချိုးရန်တာဝန်ရှိသည်။
[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်းနှင့် မွတ်စ်လင်မ်ကျမ်း။]

အလ္လာဟ်အရှင်မြတ်၏  ရစူလ်တမန်တော်  (ဆွလ္လလ္လာဟုအလိုင်းဟိဝစလ္လမ်)သည်
အသိဉာဏ်ပြည့်ဝပြီး  အရွယ်ရောက်ပြီးသော  ‘မွတ်စ်လင်မ်တိုင်းအပေါ်၌  တစ်ပတ်လျှင်တစ်ရက်
ရေချိုးရန်တာဝန်ရှိသည် ’ဟု  မိန့်ကြားတော်မူခဲ့သည်။  ထိုနေ့တွင်
သန့်ရှင်းစင်ကြယ်မှုပြုရန်  ရည်ရွယ်ချက်ဖြင့်  မိမိ၏ဦးခေါင်းနှင့်အတူ
ခန္ဓာကိုယ်ကိုပါ  ဆေးကြောကာ  ရေချိုးရန်တာဝန်ရှိသည်။  အချို့ဆင့်ပြန်ချက်များအရ
တစ်ပတ်တာ၏ရက်များအနက်  ဂျုမုအဟ်နေ့တွင်  ပို၍ရေချိုးသင့်ကြောင်းသိရသည်။  ပမာအားဖြင့်
ကြာသာပတေးနေ့တွင်  ရေချိုးခဲ့လျှင်လည်း  သောကြာနေ့တွင်  ဂျုမုအဟ်ဆွလာသ်အလျင်
ရေချိုးခြင်းသည်  လေးနက်သည့်  မွတ်စ်သဟဗ်ဖြစ်သည်။  ဂျုမုအဟ်နေ့  ရေချိုးခြင်း
ဝါဂျိဗ်တာဝန်  မဟုတ်ကြောင်းကို  အာအိရှဟ်(ရဿွိယလ္လာဟုအန်ဟာ)၏  ဆင့်ပြန်ချက်မှသိရသည်။
‘လူတို့သည်  ကိုယ်စီအသက်မွေးဝမ်းကျောင်းအဖြစ်  အလုပ်လုပ်ကိုင်ကြသည်။  ၎င်းတို့သည်
ဂျုမုအဟ်ဆွလာသ်ဆောက်တည်ရန်  သွားကြသည့်အခါ၌  ၎င်းတို့(အလုပ်တွင်ရှိနေသည့်)
အခြေအနေအတိုင်း  သွားလေ့ရှိကြသည်။  ထို့ကြောင့်  ၎င်းတို့သည်  သင်တို့ရေချိုးလျှင်
ကောင်းမည်ဟု  ပြောကြားခြင်းခံရသည်။’  (ဗုခါရီကျမ်း)  အခြားဆင့်ပြန်ချက်တစ်ရပ်၌
လာရှိသည်မှာ  ‘၎င်းတို့ထံတွင်  အနံ့များရှိသည်။’  ဆိုလိုသည်မှာ  ချွေးနှင့်
အလားတူအနဲ့မျိုးဖြစ်သည်။  ထိုသို့ချွေးအနံ့ရှိနေခြင်းကို  ‘သင်တို့ရေချိုးလျှင်
ကောင်းမည်’ဟု  ပြောကြားခြင်းခံရလျှင်  အခြားသူများသည်  ပို၍ပင်  ရေချိုးရန်
တာဝန်ရှိကြသည်။

